
*' Имомали Нуралиев



г у ъ е у  с Я -

Н  "  Я
ИМОМАЛИ НУРАЛИЕВ

БОГИ РУСТАМ

ДУШАНБЕ
«эчод»



ББК 84 точик 7-5 
Н-91

%

Имомали Нуралиев.  Боги Рустам. —  Душанбе: «Эчод», 
2004, 56 сах,.

Мачмуаи «Боги Рустам» аз достону манзумаву кис- 
сахое иборат аст, ки хати сюжети муайян дошта, кахра- 
монхои онхо бачахои мехнатдусту ватанпарвар, бо хам 
мехрубону боандеша, чуянда ва дустдори табиати зебои 
диёранд.

Амалиёти бачахо хидоятгар ба корхои накую ман- 
фиатбахши инсонист.

Х,амчунин, мачмуа дорой тамсилхоест, ки хусусият- 
хои андарзй дошта, бачахоро ба олами хаёлоти рангин ме- 
барад.

©  Имомали Нуралиев, 2004.



Ба соли байналмилалии 
«Амалиёти об барои х(аёт» б ах ш ид а мешав ад

БОРИ РУСТАМ 
(Достон )

• ^

Яке бачча буд Рустам, 
Хушпарвардаву хуррам. 
Хамехонд у синфи панч, 
Надида озору ранч.
Хдр руз хонда кдссае, 
Аз‘ рпвоят хиссае.
Буд хабараш аз кухдн, 
Аз хираду аз мих,ан.
Бо рафш<,он мехрубон, 
Номаш х,ам андар забон. 
Муаллим аз у ризо. 
Намедодиш хеч изо.
Дар хона у ба модар, 
Дастёр буду ёвар.
Бо падараш мехрубон, 
Аз дилу дидаю чон. 
Мардона у ру ба ру, 
Менамудаш гуфтугу. 
Боре гуфто: «Падарчон, 
Маро хастй мехрубон. 
Кисса хондам _зи Рустам, 
Аз гурдияш бешу кам. 
Х,ануз набуд дах, солаш, 
Дониста мардум х,олаш. 
Басе девон кушта у,
Дар раху дар пушта у. 
М ору аждар бешумор,



Кушта у катор-катор. 
Шери жаён тарсида,
Аз диданаш рамида. 
Хдйрон буданд одамон,
Аз ин кудаки замон. 
Акнун кучо он девон, 
Аждахою низ шерон? 
Занам ба як бор хама, 
Гурезонам чун рама.
Ман хам кунун чу Рустам, 
Дустонро ёру хамдам... 
Шухй кардам, эй падар, 
Маро бошй ту рахбар.
Бо модари мехрубон,
Хдр чй гуед шумоён. 
Ичро кунам чаконак,
Аз паяш ман равонак. 
Дигар нест ончунон, 
Медонам ман, падарчон. 
На дев бощад на паланг, 
На шеру рубох,и ланг.
На бешаи палангон,
На рамаи гурозон.
На пилони чангара,

' Молида дех, яксара.
Ман хам акнун калонам, 
Суи максуд равонам. 
Мак,сади ман дигар аст, 
Ободии кишвар аст.
Дар домани кухистон, 
Назди обаки равон. 
Богеро бунёд кунем, 
Даштеро шодоб кунем. 
Баъди дарсхо кор кунам, 
Мехнати бисёр кунам».



«Офарин!»- гуфто падар, 
Бусид чабини писар. 
«Максадат ичро шавад, 
Боги ту пайдо шавад. 
Фардо гирем мо замин, 
Аз мавзеи бехтарин».
—  Чунин гуфт у писарро, 
Писари бохунарро.

П

Поёни Теппаи Зол,
Алаф руида хдр сол. 
Замине буд зиёда,
Одам рафта пиёда.
Бувад он но дилнишин, 
Хушхдвою нозанин, 
Андар фасли бахорон, 
Гулхо руяд ончунон:
Аз дех,а у намудор, 
Монанди фасли бахор 
Сурху зарду кабуде, 
Сабзранг хам намуде. 
Надида боре шудгор,
Он замини алафзор.

О О О

Падар гуфто: «Гирифтам, 
Замин бароят Рустам. 
Ичозат аст бар мо,
Ки бог созем барпо.
Лек дар он чо обаш нест, 
Х,ар гиёха тобаш нест. 
Гарчи гулпуш дар бахор. 
Каб-кабудест сабзазор.



Вале андар тобистон, 
Хушку зард аст ин макон. 
Боги лалмй тар шавад, 
Боз хуррамй сар шавад. 
Бо техника рох созем. 
Маслихат хамрох созем. 
Рафта бубин Рустам чон, 
Он заминро ин замон. 
Дар Теппаи Зол нишин, 
Х,ар тарафро хуб бубин. 
Шояд, матлаб фазояд, 
Фикри хубат хам ояд. 
Х,ар чй гуй розиам,
Аз пайи ободиам».

Ш
Гардида Рустам равон, 
Ба он теппа ин замон.
Гуё паррандае буд, 
Дилаш тобандае буд. 
Бингарист у яксара,
Бар куллаю хам дара.
Буд охири зимистон,

Набуд хунукй чандон. 
Барф андар баландй, 
Намуда худписандй.
Зери барфи обшуда, 
Хобад замин осуда.
Дар домани кух бахор,
Он чо замин бекдрор. 
Сабзгунаву хам кабуд,
Аз хдр тараф менамуд. 
Дар поёни ин дара,
Буд садои шаршара. 
Карда гуё у созиш,
Бо овози навозиш.
Кабки дарй хушхиром, 
Кур- кур намуда мудом. 
Хдр чо карда чу фарёд, 
Алошакшакии шод 
Калхоте дур менамуд,
Дар осмони каб-кабуд. 
Пахн карда пару бол,
Гуё бошад чархбол.
Буи хуши сияхгуш,
Рабуда аклу хам хуш.
Буд ачоиб манзара. 
Теппаи Золу дара.
Ба Рустам он хуш омад. 
Уро ба хуш омад.
«Чи сон, - у гуфтй, -  обро, 
Ин ганчаки ноёбро.
Аз дара берун кунем, 
Ч,орй чун Чдйхун кунем? 
Бахшад ин об хаёте.
Хдёти босуботе,
Бехи дарахтон равад, 
Куввату дармон шавад».



IV
Рустам омад ба хона, 
Максадаш буд ягона.
Вале буд у ноором,
Фикри об карда мудом. 
«Чй шуд туро эй писар? 
Дар фикре чун гуттавар?». 
Падар додаш ин суол,
То фахмида зи у хол.
Бо падар гуфто: «Чй сон, 
Он чо созем об равон? 
Бехуда оби дара,
Меравад чун яксара.
Чаро бошад инчунин? 
Суде ку з-у бар замин?
На ба деха равад об,
На касеро з-у савоб.
Ба кулмаке мерезад,
Буи баде бархезад.
Бигу падар, чун кунем? 
Зебой афзун кунем»
Падар гуфто: «Эй писар, 
Хдстй маро ту чигар. 
Суханро воло гуфтй, 
Некиро боло гуфтй.
Х,ак надорем мо чунин, 
Чашмаи оби ширин. 
Монем, ки расво шавад,
Гандаи якчо шавад. 
Тозагии об- хаёт,
Оламеро бар субот.
Гар намебуд об чунин, 
Муктадир набуд замин. 
Хуррамй ин об бошад, 
Зиндагй дар тоб бошад.



На одаму на хдйвон,
На гиёхе дар чахон.
На шаклею на номе, 
Набошадаш мак,оме.
Обу замин ягона,
Бар зиндагй бахона. 
Унсуре, ки ба инсон, 
Медихдд чисму низ чон. 
Гуям туро, эй писар,
Гуш намуда бодунар. 
Чашмае дар баландй, 
Мусаффо гар писандй. 
Чашмае бошад сара, 
Номаш бувад «Шаршара». 
Оби хдмин «Шаршара», 
Шорида андар дара.
Рох,и онро биомуз,
Аз баски хастй дилсуз. 
Шояд бошад имконаш, 
Дигар кардан равонаш. 
Фардо дарахт биёрам, 
Нихоли бахт биёрам».

V
Рузи дигар хам омад, 
Офтоб ба сар баромад.
Аз пайи нихол падар, 
Гардид зи хона бадар. 
Рустам хам равон шуд,
Ба хони дустон шуд.
Чдмъ карда дустонаш, 
Дустони дилу чонаш.
Белу зогнул гирифтанд, 
Метину дул гирифтанд. 
Анбона мушт карда,



Хурок ба пушт карда. 
Набуд дигар бахона,
Суи чашма равона. 
Мисли турна каторе, 
Х,ама ба азми коре. 
Рафтанд онхо ба боло, 
Диданд оби мусаффо. 
Фавворае зи кулла,
Гуё дорад ашула.
Равоне ру-руи санг 
Равад то дараи танг 
Гуфто Рустам ба дустон, 
Ба дустони мех,рубон: 
«Мову щумо х,амтанем, 
Чу'йчае ин чо канем. 
Х,аст басе пастхамй,
Х,ам баланду хам камй. 
Моро чора дидан аст, 
Неку бад санчидан аст».



Гуфто Парвиз хдм сухан, 
Ба дустони «Тахамтан»: 
«Доштем агар мо кубур, 
Корамон буд алонур.
На пасти моро халал,
На сари рох гирад тал. 
Баландй хамвор кунем, 
Пасгиро хок бор кунем. 
К^убурро мо шинонда, 
Бар чарихо давонда. 
Хайфе набошад дигар, 
Ч̂ уз ин моёнро самар». 
«Х,ар чй гуед ин кам аст, 
Моро кунун Рустам аст. 
Бигу, зи чй сар кунем? 
Даъвиро камтар кунем». 
Хушбахт низ карда баён, 
Ба Рустаму ба дустон. 
«Бале,- гуфто Рустамчон,
—  Шумо маро азизон. 
Хдма якдилу чонем, 
Магзе аз устухонем.
Мо кунун ба кор бошем, 
Кори хайрро ёр бошем».

Андохта санг як суй, 
Барканда у тархи чуй. 
Х,ама карда довари,
Бо гайрату боварй. 
Мисли Фарходаш нугун, 
Кухе гуё Бесутун.
Набуд касеро к.арор, 
Авчу барор буд ба кор. 
Ногох расид садое,
Садои хушнавое.



Гашта намоён аз дур, 
Сурудхонон Баходур:

«Буи бахор меояд,
Турна кдтор меояд.
Турна агар набоша, 
Савти хазор меояд.

Биё бахору бахор,
Туро будам интизор.

Бахор-бахори моён, 
Шукуфта гул фаровон. 
Гулдастахо бичинам, 
Ман барои рафик,он.

Биё бахору бахор,
Туро будам интизор».

© © © 

Баходур дид дустонро, 
Дустони мехрубонро. 
Буданд онхо аракдюр, 
Тану дил хам буд ба кор. 
Гуфта ба онхо чунин: 
«Х,ам салому офарин!
Ин икдомро ёр шавам, 
Бо шумо хамкор шавам. 
Вале дорам чун хабар, 
Ба Рустам ман аз падар. 
Оварда у нихолон, 
Рангорангу хазорон. 
Зарур бошад шинондан, 
Худро поён расондан. 
Баъди ин хамрохатон,



Ёрй дихам коратон».
«Ура!»- гуфга бачагон, 
Гардида хдма равон.
Басе шинонда нихол,
Поёни Теппаи Зол. 
Шафтолую хдм олу,
Анор буду зардолу.
Бисёр анчиру нок буд, 
Хдрхела мисли ток буд.
Боги калон мешавад,
Фахри замон мешавад.

VI

Боз Рустам бо дустон,
Суи чашма шуд равон. 
Карда падар сарварй,
Дар корашон ёварй.
Хдфтае андар миён,
Дар домани кухдстон. 
Пайдо бишуд чуйчае,
Барпо бишуд туйчае.
Гуфто амаки Оки л:
«Эй мардони сохдбдил. 
Шербачахои моед,
Офарин, чун тиллоед.
Акнун моро чуй бошад,
Хдр нихолро туй бошад. 
Оби равон сар дихем, 
Богамон «Ковсар» нихем. 
Сар дихедаш аз боло,
Давон ояд суи мо». 
Хушбахту Парвиз давид, 
«Чй ачаб аст ин навид».
—  Гуфтанду шодон шуданд, 
Ба чашма равон шуданд.



Оби чу^ро сар дода,
Гуё варо зар дода. 
Навозиши «Шаршара», 
Ояд хдме аз дара.
Ч,ури нави ин чуйбор, 
Савте намуд чун хдзор.

О О О

Ба назди Теппаи Зол, 
Расида оби зулол.
Басе Рустам босурур,
Бо Орзую Баходур. 
«Ура!»-гуён ра^сида, 
«Омада об!» чархида. 
Обшапак хам барпо шуд, 
Мехри дилхо якчо шуд. 
Амаки Окдл бовар, 
Накарда бо чашми сар. 
Худ бидидаш у обро,
Ин обаки шухобро. 
Беихтиёр раксида, 
Бачахоро бусида. 
Бихонди шеър Баходур, 
Чурахо хам гашта чур'

«Об омад эй ёрон,
Дар боги мо бахорон. 
Боги мо зебо шавад, 
Мева гардад фаровон.

Оби ширинам биё! 
Ч,онофаринам биё!

Боги мо дар баландй, 
Моро бошад писандй.



Оби равон миёнаш,
Мева гардад кандй.

Оби ширинам биё! 
Чрнофаринам биё!»

© © ©
Соле чанд аз он замон, 
Бигзашту рафт ноаён. 
Ч,илва дорад бог зи дур, 
Бахшида касро сурур. 
Андар фасли бахорон, 
Рангин гашта дарахтон. 
Сурху сапед шафтолу, 
Ачоиб аст и олу.
Гули бодом сафед аст,
Ки баргаш мисли бед аст. 
Анор бошад чигаргун,
Ба мисли лола пурхун.
Зи ноку олу гуям,
Себу зардолу гуям 
Сар ба сар хама гул аст,
Аз шох бар шох булбул аст. 
«Киро бошад чунин бог?
Ки хушбуй гашта димог». 
Пурсанд инро одамон, 
Онхое зи рах равон.
«Боги Рустам бо дустон» 
Чдвоб диханд хар замон.



БОЛИ ОРЗУ
(Манзума )

Бачахои азиз!
К^ахрамонхои манзума хамсолони шумоянд. Онхо барои обо- 

дию сарсабзии диёр дар дил орзухои нек мепарваранд. Ватани худ- 
ро зебою гул- гул шукуфон дидан мехоханд. Рохи пешгирифтаи он
хо барои калонсолхо низ намунаи ибрат аст. Аз сюжети манзума 
шумо зуд аз максади бачахо огохй меёбед.

Андар фасли бахорон,
Бачахои кухистон.
Рафта мисли гизолон,
Ба куллахо дав-давон.
Чида гулу гиёхе,
Бар маризон давое.
Алафхои хурданбоб,
Сергизою хам сероб.
Чукрй бошад гуворо,
Чокла бубахшад даво.
Буи пиёзи анзур,
Ояд зи дурии дур.
Рову рошак ва торон,
Шибиту кингу холмон.
Сиёхалафу модел,
Даво бахшад бо далел.
Чида чунин гиёхло,
Бар хама дардхо даво.
Биншаста сухбат кунанд,
Хдм сайру рохат кунанд.
Дар куллахои баланд,
Худро дида арчманд.
Давра нишаста эшон,
Аз баду нек гапзанон.
Аз бахри касбу хунар,
Ифшо намуд хар нафар.

Дар миёни бачагон,
Бачае номаш Замон.
Гуфто: «Шавам ман меъмор, 
Озодаю сарфакор.
Хонахо бунёд кунам,
Дехдро обод кунам.
Мактабу толор созам, 
Коргохи бисёр созам. 
Варзишгохи бехтарин 
Гуяд хама «Офарин!».
—  Боло рафтй чурачон,
—  Г уфто Насим, -эй Замон! 
Магар ту шахре созй?



Бо сухан дорй бозй.
Ин орзуят ачиб аст,
Низ олию начиб аст. 
Надорам ман рах,ой,
Аз куху тал чудой.
Дил шайдои кухистон,
То рузе бошадам чон.
Г арчи хонам ман бисёр,
Боз омада ба кух,сор. 
Омухта ин кух,истон, 
Теппах,ои зарфишон.
Бар к,уллах,о по монам, 
Сирру асрораш донам. 
Кашфиёти фаровон,
Шавад дар ин кухистон.
Ганчх,о намоён кунам,
Туйи кухнстон кунам.
—  Офарин!- гуфт Сабрина,
—  Орзуи ман дерина.
Маро падар табиб аст, 
Маризонро хдбиб аст.
Бар шумо ман бигуям, 
Гияхдшнос- орзуям.
Хдр гиёхи кухнстон,
Ба дилу дида дармон. 
Кувваташ бар одамон, 
Хастаро медих,ад чон. 
Ёфтани он раво аст, 
Маризонро даво аст.
Падар маро рах,барам, 
Модар болои сарам.
—  Ин орзуи ачиб аст, 
Гуворою начиб аст.
—  Гуфто Мардон ба ханда,
—  Сабринаро зебанда.



Сайёдй аст орзуям,
Пуштаю кух, бичуям.
Кабки дарй шикорам,
Бахра аз он биорам.
Хдр кучое чашмасор,
Он чо гирам ман карор. 
Туру таноб кашам ман,
Дар бунгохе шинам ман. 
Чучахои ин чонвар, 
Дармонда худ бехабар.
Ё ки расад сайдаке,
Афтода бар бандаке. 
Ногахон дастгир кунам,
Не садои тир кунам.
Ин орзуям асосй,
Аз падарам меросй. 
Хдмрохи у ман бисёр,
Рафта будам ба шикор.
—  Ин амали ношоям, 
Набошад хоси одам.
—  Гуфто бо кахраш Гулсум,
—  Одати аз хама шум. 
Ниятхо вайрон бошад,
Хоси бекорон бошад.
Фахри хамин кухистон, 
Моро бошад чонварон.
Ба чои даррандагй,
Х,ифз соз, пояндагй. 
Ч^онварон зебоиянд,
Боиси ободиянд.
Ман хам хамин кухистон, 
Дорам дуст аз дилу чон. 
Рассоми мохир шавам, 
Шефтаи тасвир шавам.
Хдр дара ёфта тасвир,



Мукалам бошадам тир. 
Куллахои мунаккаш,
Зебо бошанду дилкаш. 
Кабки дариро маком, 
Бошадаш он чо хиром. 
Шакшакаи думдароз,
Бо хама ишваю ноз.
Он гизоли хутанй,
Бошад басе диданй. 
Хуршеди ховар дихдм,
Нури маънй сар дихдм. 
Чашмасори булурин,
Басе бо оби ширин.
Бошад гусфанду барра,
Сар ба сари хар дара. 
Теппаро бо ном кашам, 
Пистаю бодом кашам. 
Майдонхои лолазор,
Х,ам гиёху сабзазор.
Хулоса, ин кухистон,
Ч^илва кунад дар чахон.

О О О

Аз паси санги калон,
Марде хеста ногахон.
Ранги руяш кандагй,
Сар ба пеш афкандагй.
—  Падари ман хамин аст, 
Хичолату гамгин аст.
Х,еч гох набуд у чунин, 
Будаш нигохи ширин.
—  Гуфто Мардон ба дустон, 
Дустони монда хайрон. 
«Салом!»- гуфташ ин падар, 
Кашида «Ох!» аз чигар.



—  Чй гуям ман ба шумо,
Дустони хурди доно. 
Бишнидаам бахсатон, 
Орзухою шавкдтон.
Бар шумо мафтун шудам, 
Лек зи худ махзун шудам.
Чй орзухои начиб,
Маро буданд ачиб.
Шумо маро додед панд, 
Зиндагиро додед канд.
Дигар нагуй ту Мардон,
Ман сайёди кухистон.
Агар ту дорй дусташ,
Назан хоре ба пусташ.
Бо хама ин амонат,
Накун дигар хиёнат.
Дусти хама чонварон, 
Шавем мо аз дилу чон.

О  © ©

—  Биёр,- гуфташ ба Мардон,
—  Туру таноб ин замон.
Он чо паси дарахтон, 
Нишони мо дилсахтон. 
Овард асбоб аз шикор,
Туру халка бешумор.
Гулхане шуд шуълавар, 
Сузонд онхоро падар.
—  Ин ба Мардон дарсе аст, 
На аз руи тарсе аст.
Мисли инхо сухан гуй, 
Дилсузй аз Ватан гуй!
Шумо акнун шод бошед,
Дар рахи обод бошед.
—  Гуфту бишуд у равон,
Бо дили шоду хандон.



КОРШИФОНИ ГАНЧИНА
(Кцсса)

Дар дехаи кухистон,
Дар айёми бахорон, 
Ч,илва кунад хуррамй,
Гуё набошад камй.
Дар дехд кор бисёр аст, 
Мардум аз пайи кор аст. 
Пиру барно кор кунанд, 
Мазрае шудгор кунанд. 
Дона пошанд бар замин, 
Арак резанд аз чабин. 
Х,ар чо нихол шинонда,
Ё ки чорво чаронда.
Ё барои зимистон,
Орад алаф фаровон. 
Набошад чун бекорй,
На замони сархорй.

ГАННИНА

Кухи хушруй Сиёхкух, 
Басе бувад пуршукух. 
Деха андар доманаш,



Зебо хдр як равзанаш. 
Номаш бувад Г ангина, 
Мардумонаш бекина. 
Касе надонад чаро,
Аз кучо ин ном варо?
Ё ки ганче доштааст?
Ё касе бардоштааст?
На касе аз одамон, 
Надониста сирри он. 
Одамонаш окиланд, 
Бовафо-сохибдиланд. 
Маслихат якчо кунанд, 
Тую сур барпо кунанд. 
Гуё хама бародар,
Аз як падару модар. 
Мактабаш хам зебо аст, 
Дар деха он якто аст. 
Бошад толору майдон, 
Лоики он кудакон. 
Хонандаи ин мактаб, 
Дорад максаду матлаб. 
На духтару на писар, 
Намонда кас бехунар. 
Шахси намоён дорад, 
Рохбару кордон дорад. 
Олиму хам шоирон, 
Рассому хам корчалон. 
Надонанд, аз Ганчина, 
Чаро бошад дерина?
Он чо дуяш дар мактаб, 
Дошта ба хам як матлаб. 
Номи яке Алй буд, 
Дигариро Валй буд.
Хдр ду буданд аълохон, 
Дар адаб хам намоён.



Бо хдмдигар хдмсоя, 
Гашта онхо якчоя.
Боре баста чу паймон,
Ин дустони мех,рубон.
То сирри дех, кушоянд, 
Кашфиёте намоянд.
Гашта онхо равона,
Бар дари хар як хона. 
Одамони кухансол,
Ч,авоб дода кадри хол.
«Ганчи зиёд будааст,
Зери хоке хуфтааст».
Ё ки: «Бошад бешумор, 
Тиллои он дар як гор». 
Сеюмин гуфто чунин: 
«Будаш зане нозанин. 
Ганчина буд номи у, 
Хушадо каломи у.
Чу пахлавон зур будаст, 
Дар зурй машхур будаст». 
Дигаре гуфто: «Донам, 
Маро умре маконам.
Бог асту гулистон аст, 
Рохатбахши инсон аст. 
Дар миёни кухистон, 
Ягона андар чахон. 
Сабаби номаш хамин,
Эй бародар, худ бубин». 
Онхо накарда бовар, 
Кофтукове карда сар.

Х,ар пагох бар кух равон, 
Дида чои ноайён.
На баландй на дара,
Х,ама дида яксара.



Бар даруни гор рафтанд, 
Хазида чун мор рафтанд. 
Аммо нишон наёфтанд, 
Ганче зи он наёфтанд.

ЁФТАНИ ГОР АЗ ЧДРЙ

Рузи гарми тобистон, 
Дида чарии калон. 
Кабутарон пар зада,
Ба хар сурох сар зада. 
Ногох сурохи калон, 
Намуда дар чашми шон. 
Села- села кабутар,
Он чо зада болу пар.
«Чй кунем мо?- гуфт Алй, 
Бингарист у бар Валй.
—  Ба болои чар равем,
Бо хамин камар равем. 
Дида басе он макон,
То ки ёбем мо имкон». 
Карда Валй ин баён,
Х,ар ду рафта он замон. 
Онхо дида аз камар,
Горе будаст дар ин чар. 
Набуд рахи рафтанаш, 
Имкони он диданаш.
«Аз боло хеле дур аст, 
Банди дароз зарур аст. 
Рафта ба он овезон, 
Вокиф шуда мо зи он. 
Дилам гувохи он аст,
Ин чо сирре пинхон аст». 
Гуфто Алй инчунин,
Гуё донад у якин.



КАШФИ ГАНН

Хуршеди ховар сахар, 
Дехаро шуд мунаввар. 
Одамон зи хар хона,
Аз пайи кор равона. 
Баромада зи хавлй, 
Чурахо: Алй, Вали.
Дар дилашон бахона,
Суи максад равона.
Рафта болои чарй,
Гуё ч;ои дилбарй.
Банди дароз бар дарахт, 
Баста онро сахту сахт. 
«Меравам ман,- гуфт Алй,
—  Ин чо исто ту Валй».



Кдди ресмон фаромад,
Аз дари гор даромад. 
Кабутарон дар он гор, 
Карда кум- кум бешумор. 
Ногах, овоз дод Алй: 
«Сандуке ёфтам Валй. 
Нала- наву калон аст, 
Нихоят он гарон аст. 
Ачиб маро намуда,
Буи хушаш фу зуда. 
«Кушо варо Аличон,
То сирраш гардад айён». 
Валй дода чавобаш, 
Бошад гуё дар хобаш. 
Алй сарпуш кашида,
Дар сина дил тапида. 
Дида махзани китоб, 
Сандук пуру бехисоб. 
Вараке болояшон, 
Навиштаи ниёгон.
Боз Алй карда фарёд,
Аз Валй карда имдод.
«Ин чо хама китоб аст, 
Нофахму хамчу хоб аст. 
Бо хуруфи ниёгон,
Ин хама ганчи гарон». 
«Бигир чанде дар багал, 
Боло баро бехалал.
Маро падар омухта,
Аз ниёгон андухта.
Сирри китоб кушоям,
Эй дусти бебахоям».
Гуфто Валй ба дусташ,
Чу дусти магзу пусташ. 
Баромада Аличон,
Ба мисли марди майдон.



Кдди ресмон фаромад,
Аз дари гор даромад. 
Кабутарон дар он гор, 
Карда кум- кум бешумор. 
Ногах, овоз дод Алй: 
«Сандуке ёфтам Валй. 
Напа- наву калон аст, 
Нихоят он гарон аст. 
Ачиб маро намуда,
Буи хушаш фузуда. 
«Кушо варо Аличон,
То сирраш гардад айён». 
Валй дода чавобаш, 
Бошад гуё дар хобаш.
Алй сарпуш кашида,
Дар сина дил тапида. 
Дида махзани китоб, 
Сандук пуру бехисоб. 
Вараке болояшон, 
Навиштаи ниёгон.
Боз Алй карда фарёд,
Аз Валй карда имдод.
«Ин чо хама китоб аст, 
Нофахму хамчу хоб аст. 
Бо хуруфи ниёгон,
Ин хама ганчи гарон». 
«Бигир чанде дар багал, 
Боло баро бехалал.
Маро падар омухта,
Аз ниёгон андухта.
Сирри китоб кушоям,
Эй дусти бебахоям».
Г уфто Валй ба дусташ,
Чу дусти магзу пусташ. 
Баромада Аличон,
Ба мисли марди май дон.



Валй гирифта огуш, 
Омад уро дил ба чуш- 
Алй ба у варак дод, 
Китобе чун сабак дод. 
Хонда Валй варакро,
Аз ниёгон ин гапро:
«Эй ки сандук гирифтй, 
Ганчи маънй бисуфтй. 
Таърихе аз диёр аст, 
Чанде зи он рузгор аст. 
Маънавиёти инсон, 
Мондааст аз ниёгон. 
Хдмин ганчи калон аст, 
Сабак ба хдр замон аст. 
Гирифтй гар амонат, 
Накун ба он хиёнат.
Зи душманаш дифо кун, 
Сачдае бар Худо кун.
Ганчи хамин Ганчина, 
Нигах дораш дар сина». 
Баъди хондан боз Валй, 
Бусид чабини Алй. 
«Кашфи ачибе шуда,
Ба мо насибе шуда.
Ин хазина зи тилло, 
Гардида моро боло.
Г анчи хирад хамин чост, 
Маънихо чун муаммост. 
Далели бисёр бошад, 
Таърихи рузгор бошад. 
Маъхазе он аник аст,
Ба амсоли акик аст.
Ба ин кашфи бехтарин, 
Моро гуянд «Офарин!». 
Гуфта Валй ин сухан, 
Омода шуд ба рафтан.



ЧАРО КИТОБ ПИНХОН АСТ?

«Суол дорам Валичон, 
Ба ту, дусти мехрубон. 
Чаро вакте одамон, 
Китобхо карда пинхон?» 
Алй пурсид чу хайрон, 
Чдвоб гуфташ Валичон: 
«Борхо ба ин сарзамин, 
Омада кавми пуркин. 
Душмани дину миллат, 
Набудаш рахму шавкат. 
Китобхоро су зонда. 
Илму хирад равонда.
Аз хамин ру халкамон, 
Гашта пахну парешон. 
Вале, мо боз устувор, 
Зеро хастем сазовор. 
Фархангамон кадима, 
Набошад моро кина. 
Х^чум ба кас накардем, 
Тамаъ хавас накардем. 
Фахрида бар ниёгон,
Бо хиради фаровон. 
Нигахбонаш шавем мо, 
Ба равнакаш давем мо. 
Акнун вакти рафтан аст, 
Ба хама ин гуфтан аст».

О  © ©

Бо навиди ниёгон,
Бо навои кухистон, 
Чрниби деха равон,
Хдр ду шоду газалхон.



ШАБНАМ ВА ГУЛИ САДБАРГ
(Тамсил)

Нури хуршед баромад, 
Шабнамро гиря омад. 
Шуста варакхои гул,
Кдтра шуд болои гул.
Гуфто садбарги хуррам:
«Эй туй точи сарам.
Шустй хандон руйи ман, 
^ар баргу хам муйи ман. 
1^атра акнун чарой?
Дилро зи ман рабой» 
Шабнам гуфто охкашон,
Зи руйи гули хандон:
«Ай аниси шаби тор!
Бояд донй ту асрор.
Ошики буят манам,

30 I



Бастаи руят манам.
Вале маро ошикон,
Бошанд афзун дар чахон. 
Аз хама зур Хуршед аст, 
Ч,ах,онро у умед аст.
Х,ар пагохй барояд, 
Шуълааш дил рабояд. 
Напурсад хеч гох маро,
Бо худ барад бепарво. 
Мухаббаташ зур бошад, 
Оламеро нур бошад. 
Бахшидамат ман нарми, 
К,атра шудам зи гармй. 
Зинда бош, ту дилбарй!
Аз хама болотарй. 
Шабона боз меоям, 
Суруди ноз сароям.
Рую муятро шуям,
Дуруд ба ту бигуям». 
Гуфту шуда нопадид, 
Дигар уро кас надид.

ПАРВОНА В А ГУРМАГАС 
(Там сил)

Парвонаи хушсурат, 
Гирди чарог мечархид, 
Бо пару боли накдпин, 
Басе зебо мераксид.

© © О

Гохо сухта аз оташ, 
Омада у ба поён, 
Куввати нав гирифта, 
Боз ба боло парзанон.



Бас маротиб ин амал, 
Парвона такрор намуд. 
Нагардид харгиз у сер, 
Парвози бисёр намуд. 

© © ©

Аз сурохии айвон, 
Еурмагаси хобида, 
Бидид холи парвона,
Бо тамасхур хандида.

© © © 
Парвона гуфто бар у: 
«Чй хандй ту, эй магас? 
Дамида мисли пуфак, 
Кай парй ту бо хавас? 

© © ©
Ман ошикд нур астам, 
Гирди сараш бигардам.

©  ©  о

Сад бор агар бису зам,
Боз ба бараш бигардам».

© © ©
Еур- гур намуд гурмагас: 
«Мислат набошам бекор, 
Рузи дароз мемакам, 
Зардобу хуни бисёр.

© © ©

Акнун шабона хобам, 
Рохат бояд намоям.
Рузона боз макидан, 
К^увват бояд намоям.

© © ©
Аз макидан доимо,
Х,астам хушу шикамсер, 
Ман ошики макидан, 
Далер бошам мисли шер.

© © ©
Дар парвоз хам зур бошам, 
Мисли укобон парам.
Ба як париш чарогро,
Чун чучахо мебарам».

© © ©
Гуфта у гур-гур намуд,
Суи чарог парида. 
Кднотхояш сухта зуд,
Ба калбаш дог парида.



© © ©
Кафида буд гурмагас, 
Буи бадаш парешон. 
Пош хурда он ишкамаш, 
Атроф гардида вайрон.

О О О

Басе магас зи наздик, 
Гавго карда фаровон.
Ба суи он гурмагас,
Х,ама рафта шитобон.

О О О

Нишаста бар шикамаш, 
Хдм сару он гарданаш. 
Дар як замон макиданд, 
Шираю хуни танаш.

© © © 
Парвонаро ачиб буд,
Ин рафтори магасон: 
«Чй махлуки ношуде, 
Хурда хуни хамчинсон?» 

© © ©
Накарда дигар нигох, 
Бар сахнаи магасон. 
Пару бол ороста у,
Суи нур парвозкунон.

УСТОКИЛЕТ
Устокилет усто шуд, 
Х,ама корхо расво шуд. 
Гуфто, ки: «Ман устоям, 
Ба дардатон давоям. 
Пойафзолро мех занам, 
Мехро зи курсй канам. 
На соату на дарзмол, 
Намонандо ба як хол. 
Лухтакчаи хохарам,

Бозичаи додарам.
Пора созам ба як дам, 
Аз он лаззат мебарам. 
Ба болои дар савор, 
Мехро кубам ба девор. 
Занам ба тиреза санг, 
Шишааш резад чаранг. 
Давида ман ба нардбон, 
Набошадам тарси чон. 
Дастам як бор шикаста, 
Поям зи зону часта. 
Бахри мани бекарор, 
Асобагал шуд мадор. 
Боми баланд боми ман, 
Устокилет номи ман».

ТУЙИ БАХОР
Монда кадам боз бахор, 
Х,ама гашта сабзазор. 
Омада гул бар чаман, 
Марвориду ёсуман 
Хандида раъно чунон, 
Зи пахдуи хор хамон.

Чун арусони чаман,
Лола пушид перахдн. 
Ракси зебояш зи дур,
Бар чашми кас д и х д д  нур. 
Зи сурхии лолазор,
Мавче занад чаманзор. 
Сарви зебо шуд равон,
Бар Сурайё кадкашон. 
Кабки дарй хиромон, 
Давида кур-куркунон.
Аз камаре гох парад.
Бар камаре гох расад. 
Булбули шайдо нишаст, 
Аз гул ба гуле бичаст. 
Хонда суруди бахор. 
Савти булбулу хазор. 

Алошакшак дум чунбонд. 
Шохаи бодом ларзонд. 
Кумрй гуфта куву-ку,
Туйи бахор, ояд ку!
Ракседу шодон бошед, 
Мисли гул хандон бошед.

( у .

ШАРШАРАИ ДОШМАНДЙ
Шаршараи Дошмандй, 
Моро ачаб дилбандй.
Дар баландии баланд,
Ба хама бошй писанд. 
Чашма барин барой,
Вале мисли дарёй.
Оби хушат булурин, 
Фаввораат нозанин.
Дар кулаи кухистон,
Ягона андар чахон.



Аллагуён навоят,
Хуш бувад он бароят. 
Медавй чун савора, 
Акси моду ситора.
Арусе чун дар Хатлон, 
Доманат пур зи марчон. 
Муъчиза дар кудистон, 
Кудистони Балчувон. 
Шаршараи Дошмандй, 
Дорам ба ту дилбандй.

НИЛУФАР
Нилуфар биё,
Гул ба сар биё. 
Офтобаки ман, 
Точи сар биё.

Хдвлй руякам, 
Коса шуякам.
Биё ба хона,
Ай дилчуякам.

Хона калон аст, 
Ин чо мехмон аст. 
Чою нон биёр, 
Ёру дустон аст.

Биёр кандалот, 
Бодому набот. 
Анчиру ангур, 
Мисли шакалот.

Худро биоро, 
Суруде саро. 
Ракси зебоят, 
Ачаб дилоро.

Нилуфари ман,
Бохунари ман.
Духтари зебо,
Гул ба сари ман.

ДУШАНБЕИ МО ЧАВОН
(Ба 80-солагии пойтахт мебахииш)

Суи шахр аз осмон, 
Чашмак, зада ахтарон.
Шаб сиёхй мезанад,
Вале шахрам дурахшон.

Душанбеи мо чавон! 
Душанбеи мо чдвон!

Ахтарон, эй ахтарон,
Шумо ба мо нигарон. 
Бинед, шахри азизам, 
Нурборону нурборон.



Душанбеи мо чавон! 
Душанбеи мо чавон!

Х,омии Оли Сомон,
Шахри зебои замон.
Сабзу хуррам доимо, 
Нозанини ин чахон.

Душанбеи мо чавон! 
Душанбеи мо чавон!

ТАБАССУМ
Табассуми хушруяк, 
Хандонаку дилчуяк. 
Х,амкадами бахорй, 
Омодаи хар корй.



Бурро хонда китобро,
Х,ал намуда хисобро.
Рак,си ту зебо бошад, 
Маъвои дилхо бошад. 
Шеъру тарона хонй, 
Боодоби замонй. 
Хонаруби модарй, 
Мехрубони додарй.
Ба хама хурду калон, 
Салом дихй ту шодон. 
Сифати ту зиёд аст, 
Крмати ту шамшод аст.
Ай духтари мехрубон, 
Моро акнун бихандон. 
Зодрузи ту муборак! 
Наврузи ту муборак!

ЗИМИСТОН
Шамолаке барпо шуд,
Дар осмон гавго шуд. 
Омад барфи лаклакй,
Гуё бошад аспакй.
Ба болои бом нишаст,
Бар сари бодом нишаст. 
Зоей ало кар-карй,
Хонааш буд дар чарй. 
Карда «чй-чй» гунчишкон, 
Гурба зи саг гурезон. 
Куллахои сарбаланд, 
Бошад басе дилписанд. 
Сафедиаш дур барин, 
Дурахшида нур барин. 
Ачиб бошад зимистон,
Бар хама хурду калон.



Сару либос сафед аст, 
Дилхо хдма умед аст. 
Арчаи мо рангин шуд, 
Бозихо хам ширин шуд. 
«Табрик!» гуем рафик;он, 
Соли Нав бар шумоён!

ГА5фОРА^УНБОН ОМАД
Ана хиромон омад, 
Гахворачунбон омад. 
Пойдароз, миён борик, 
Худакша ларзон омад.

Гуфто: «Гурез аз рахам, 
Бори дунё бар сарам.
Бо пойхои чубинам,
Ба чашми кас мехалам».

Ногох, бидид мореро, 
Дарозу беореро.
Руи рахдш хобида,
Дар назараш хореро.

© © ©
Пой ба чашмаш халонид, 
Хоби рахаш равонид. 
Качмокачак давид мор, 
Гуё варо паронид.

НЕШИ ЗАНБУР
Зи тардиши ин девор, 
Калтакалос барояд.
Он чо бувад хонааш, 
Гаме уро наояд.

Пашшахо хам гох-гохе, 
Ба наздикаш нишаста. 
Чунин сайди муфт варо, 
Аз забонаш нараста.

Аз руи гули хавлй,
Боре шунид гавгое,

Хдшароти бисёр дид,
Ба сар омад савдое.

Гуфто: «Онх,о чй зебо, 
Басе рангин намоянд.
Аз гул баранд бахрае,
Ба ман ширин намоянд».



Хамида у зи девор,
Бар тани гул часпида.
Бо сад азобу хорй,
Бар шохи гул расида.

Сар баровард ба боло, 
Аз миёни он гулзор. 
Хдшароти бисёр дид, 
Парвонахо бешумор.

Баногох дар назди у, 
Саре гашта намоён.
Дар назараш хуш намуд, 
Накхати гул дар дахон.

Ба забонаш печонид, 
Чрнваракро он замон. 
Х,ануз набурда шикам, 
Неше хурда аз дахон.

Ч,аста кафо якбора, 
Хорхо басе халида. 
Омада зад бар замин, 
Дум зи танаш парида.

«Гар накунй кдноат, 
Чдзо чунин чунон аст. 
Неши занбур хамеша, 
Дар ширинй нихон аст».



^икоях;о
Ба соли байналхшщии мух;офизати табиат

ДОСТАВДО ХУРСАНД МЕШАВАНД
Имсол хдм мисли харсола ба хонаи мо фароштрукхо ома- 

данд. Хдмин ки дарро кушодам, ба хона даромада, гирдогирди 
лонаи як вактхо сохтаи худашон бо «чиву-чив» давр заданд. Ачаб 
не, ба одамон миннатдорй изхор мекарданд, ки то бозгашташон 
ба лонаи онхо осебе Нарасондаанд.

Илхомчон, ки навакак аз богча омада буд, чашмашро аз 
онхо наканда гуфт:

—  Дада, як достакаша ба ман дихед.
—  Магар ту афсонаи мори бадхайбат ва бо кайчии ана 

хамин достакхо бурида шудани забони занбури шумро нашуни- 
дай?- пурсидам аз у.

—  Х,а,- гуфт у,- очаам накд карда буданд.
—  Пас, хуб фикр кун. Достакро, ки доштй, вай аз одамон 

хафа мешавад. Охир, онхо ба хонаи одамон хамчун ба хонаи 
дусти содики худ меоянд.

Баъди ин гуфтугу Илхомчон дигар дошта гирифтани фа- 
роштрукхоро орзу 
намекард, балки аз 
ахволи онхо доимо 
хабардор шуда ме- 
истод.

Боре дар бог- 
чаамон кор карда 
истода будам, ки 
харсосзанон Илхо
мчон омад.

—  Зудтар 
биёед. Достакчахо 
афтиданд,- гуфт у.
Ман аз кафояш ба



хона рафта бинам, фароштрукчахо дар болои фарши хона кд- 
нотак зада гаштаанд. Падару модарашон ким-чизеро аз бадана- 
шон нул зада мегирифтанд. Фароштрукчаи панчум наменамуд. 
Шояд дар даруни лона панах шуда бошад, гуфта мизро аз 
кунчи хона ба таги лона овардам. Болояш баромада, ба даруни 
лона нигаристам. Фароштрукча он чо бехаракат мехобид. Ман 
ба даруни лона дурустар назар кардам: аз ким-кучои таркиши 
шифти хона корвони мурчахо рост ба даруни лонаи фароштрукхо 
даромада мерафт. Маълум шуд, ки сабаби аз лона фуруд омадани 
фароштрукчахо хамин мурчахоянд.

Ба Илхомчон фармудам, ки бадани фароштрукчахоро аз 
мурчахо тоза кунад. Худам мизро аз хона ба кунчи айвон баро- 
вардам. Як порча тахтачаро ёфтаму аз чор кунчаш сим гуза- 
ронидам. Симхоро алохида- алохида ба чубхои шифти айвон 
мех зада бастам. Пас аз ин як панча лой шуридаму бо кулух- 
чахои майда дар болои он тахтача ба шакли туппии гирд девор 
кардам. Баъд ба дарунаш камтар пахта гузоштам, ки мулои- 
макак шавад. Дар он фароштрукчахо бемалол истикомат карда 
метавонистанд.

Илхомчон болу пари фароштрукчахоро аз мурчахо тоза 
карда буд. Ман онхоро боз як бори дигар аз назар гузаронидаму 
ба лонаи нав гузоштам. Падару модари фароштрукчахо ба болои 
девори лонаи нав нишаста, ба поёну болояш назар мекарданд. 
Фароштрукчахо «чй-чй»- гуён мусикии харрузаи худро огоз кар- 
данд.

Илхомчон шодона гуфт:
—  Ана, акнун достакхо аз одамон хурсанд мешаванд.

Соли 1980

АЙБОЛИТИ ХДКИКЙ
Тобистон буд. Ба Каримчон падару модараш фармуданд, 

ки додарчааш Хдлимчонро нигохубин карда, юнучказори назди 
хавлигиро низ даррав кунад ва худашон аз пайи корхояшон раф
танд. Каримчон достро гирифта, ба даррав кардани юнучказор

машгул шуд. Хдлимчони панчсола дам ин кори бародарашро ди
да ба назди у омад.

—  Акачон, доштатонло ба ман дидед, ман як бор даллав 
кунам,- гуён Хдлимчон аз Каримчон илтимос намуд.

—  Не, доло ту хурд дастй. Дост бисёр тез аст. Ба поят расад, 
мебуррад. Ту дар болои юнучкадои дарравидаи ман нишаста 
тамошо кун, ё ин ки гел зада бозй кардан гир. Чй гуфтй-а?- гуён 
Каримчон ба Хдлимчон насидат кард.

—  Хуб, майлаш, - тасдик кард Хдлимчон.
Хдлимчон ба болои юнучкадои дарравидаи Каримчон ни

шаста, ба кабза-кабза дарравида падн кардани бародараш та
мошо мекард. Ногод аз чои дост зада дарравидаи Каримчон кур- 
боккае чадида баромад. Каримчон яккад аз чои худ парида, «Эх, 
курбокда будааст!»-

соягии даруниюнучка

тоби тобон монд. Х,а- Ш  • »
лимчон хурсандикунон ^  |

дар як замон аз наздик 

ки пушти курбокка



хунолуд аст. Каримчон гунахгорона гох ба курбокка ва гох ба 
Хдлимчон менигарист.

—  Айби ман не, Хдлимчон. Худаш дар дару ни юнучкд хо- 
бида будааст, ман надидаам. Камтарак пусташро нуги дост бур- 
ридааст. Ту хафа нашав, сихат мешавад,- гуён Каримчон Х,алим- 
чони лабхояш пир-пир паридаистодаро дилбардорй кард. Аммо 
Хдлимчон «Х.ИК-ХИК» карда гириста фиристод.

—  Х,ой Хдлимчон! Гиря накун. Ь^урбокка худаш сихат ме- 
ёбад,- гуфта боз Каримчон Х,алимчонро дилбардорй кард. Аммо 
дили Хдлимчон таскин наёфта, гирён- гирён гуфт:

—  Ба духтул мебалем.
—  Чй...и? Ту магар чиннй шудй Хдлимчон, -Оташин шуда 

суханашро давом дод Каримчон, -О...ИН духтури дехаи худамон 
Айболит нест, ки хар хел хайвону хайвончахоро табобат кунад! 
Ту як фикр карда бин. То хануз касе курбоккаро ба духтур набур- 
дааст.

Х,алимчон баъди ин суханхои акояш боз ба курбоккаи 
хунолуд назар кард. Курбокка хам дар чои истодаи худ ду тарафи 
шикамашро пасту баланд карда, ба суи Хдлимчон менигарист ва 
гуё махз аз у ёрй мехоста бошад. Баъди дуру дароз ба курбокка 
нигаристани Хдлимчон ким-чизе ба хаёлаш расиду ба кафо гашта 
рост ба суи хона давид. Каримчон, ки то хануз лабханд карда ба 
у менигарист, аз ин рафтори Халимчон дар хайрат монда, худ ба 
худ мегуфт:

«Чй мекарда бошад?».
Х,алимчон баъди дакикае куттичаи санитариро бардошта аз 

хона баромад. Каримчон Хдлимчонро бо куттичаи дорухо дида, 
аввал хайрон шуд, баъд хандида- хандида гуфт:

—  Ана акнун, Айболити хакикй! Э .... Кдндата зан, Х,алим-
чон!

Хдлимчон куттичаро оварда дуртар аз курбокка гузошт ва 
ба кушодани он сар кард. У  аз даруни он докаи печонидашуда ва 
шишачаи мархамеро баровард.

—  Х,ой Айболит, хамин доруро ба пушти хунолудаш молем, 
кифоя аст. О... ин ифлосро дошта баста намешавад!- гуфт бо хая- 
чон Каримчон.

—  Не, мешавад!- гуён бо кдтъият суханашро давом дод 
Хдлимчон, -М ан худам мебандам.

—  Гуфтам- ку, намешавад. Панчахояш дастонатонро меха- 
рошад,- ба зорй кардан даромад Каримчон. Аммо Хдлимчон «Не 
мешавад!»- гуён розй намешуд.

Каримчон дид, ки дигар илоче нест. Халимчон «ду пои 
худро ба як муза чо кардагй» барин аз шасташ намефаромад. У 
ноилоч ба Хдлимчон гуфт:

—  Хай, гуфтй ту шавад. Лекин холо исто, ки ман латта овар- 
да аз ду тарафаш дошта меистаму ту дору молида, баъд бо дока 
мепечонй. Майлаш-мй?

—  Майлаш- майлаш!- гуён хурсанд шуд Хдлимчон.
Каримчон аз ким- кучое латтаи кухна кофта овард. У  докаи

дасти Хдлимчонро гирифта, ду-се печ даррониду баробари пушти 
курбокка кат кард, ба когазе мархам молида, ба дасти Хдлимчон 
дод. Ба Хдлимчон тарзи бастанро хуб фахмонид ва латтакухнаи 
овардаашро ду ним карда, бо ду дасташ курбоккаро аз замин 
бардошт.

—  Ана акнун когазро монда банд, лекин гирехро сахт на- 
каш, ки боз мурда намонад, -таъкид кард Каримчон.

Хдлимчон бо гуфтй Каримчон амал карда, курбоккаи захм- 
дорро докапеч карда бает. Каримчон бошад, онро охиста ба 
замин гузошт. Курбокка худро дар замин озод хис намуда, часту- 
хезкунон ба таги юнучкахои дарравидашуда даромада пинхон 
шуд. Хдлимчон хурсандона аз кафои у менигарист.

—  Акнун хотирчамъ бош, Хдлимчон! Бигзор, дар таги 
юнучкахо дам гирифта истад. Ту дорухоро чамъ карда бар,- гуфт 
Каримчон ва худаш ба дарравидани юнучкахои бокимонда маш- 
гул шуд. Хдлимчон каноатмандона куттичаи санитариро мах- 
кам карду ба хона рафт. Каримчон баъди дарравида шудани 
юнучказор ба Хдлимчон таъкид намуд, ки ба падару модарашон 
дар хусуси вокеаи курбокка хабаркашй накунад, набошад ба холи 
зори у хуб механданд. Аммо вокеаи курбокка пинхон намонд.

Бегох, вакте ки хама якчоя дар болои кати хавлй мени- 
шастанд, ногох чашми падар ба курбоккаи миёнаш докапечкар-



дашуда афтид, ки дар зери рушноии лампочкаи электрикии дар 
хавлй овехташуда хамрохи дигар курбоккахо шапалакхоро дош- 
та мехурд.

—  Эх..., ин чй гап-а?-тааччуб кард падар ва суханашро да- 
вом дод, -  О ... ин курбоккаро докапеч кардаанд-э! Ин кори кй 
бошад-а?

Хдма ба тарафи курбоккахо менигаристанд. Каримчон худ
ро нигох дошта натавониста, пиккос карда хандид.

—  Ин кори ту-мй Каримчон?- пурсид падар.
Каримчон ба тарафи Хдлимчон нигариста гуфт:
—  Ин кори Айболит.
—  Боз Айболиташ кй?- гуён падар ба Хдлимчон нигарист 

ва суханашро давом дод, - Ту-мй Хдлимчон?
Хдлимчон ин тавр зуд фош шудани вокеаи курбоккаро наме- 

донист ва худро ба такяи модар партофт. Каримчон, ки хануз 
хам механдид, як- як вокеаро ба падару модараш накл карда дод.

—  Хайр, ин тавр бошад, хеч гап не. Гиря накун. Ту Айбо
лита хакикй будай писарам!- гуфта боз илова кард падар.

—  Фардо, ки боз омад, докаашро кушода партоед.
Хдлимчон аз ин суханони падараш пару бол гирифтагй

барин аз пахдуи модараш бархест ва ифтихормандона ба суи кур
бокка нигарист.

Соли 1978

ГУЛДАСТ АД ОИ НАВРУЗЙ
Чдррангоси занг баланд шуд, даре ба охир расид. Муаллим 

бо хонандагон хайру хуш карда аз синф баромада рафт. Хонан- 
дагон китобу дафтархои худро ба сумкахояшон андохта, барои 
ба хонахояшон рафтан тайёрй медиданд. Зарифчон бошад, шах 
шуда дар парта менишаст. Шарикдарсонаш дар чашмони у ка - 
дом сирри нихониеро мехонданд.

«Не, ба бачахо фахмондан даркор. Наход ки онхо ба ин 
таклифи ман розй нашаванд. Ба кух танхо рафтан мушкил аст»,- 
аз дил гузаронид Зарифчон ва аз чой хеста ба хамсинфонаш, ки 
хо о аз синф набаромада буданд, мурочиат намуд:

—  Ба шумо гуфтание дорам, дустони азиз!
—  Майлаш, майлаш!- гуед, Зарифчон, - гуён аз дар тараф 

овоз бароварданд бачадо.
—  Пасфардо иди Навруз аст. Ба фикри ман, тандо бо суру- 

ду бозй ин рузро гузаронидан он кадар ачиб намешавад. Ман 
таклиф мекунам, ки аз куд гулдастадои наврузй оварда, ба муал- 
лимону хонандагони мактаб тудфа намоем.

Аз ин таклифи Зарифчон дама хомуш монданд. Чашми 
хама одиста-одиста ба суи сардори синф Крдирчон духта шуд. 
Кодирчон тасмаи портфелашро махкам карда, ба хамсинфон ру 
оварда гуфт:

—  Бисёр фикри хуб! Вале кух дур аст, барои ба он чо рафтан 
тайёрии зур лозим.

—  Ман хама тарафашро фикр кардаам, -лукма партофт За
рифчон.

—  Канй, канй шунавем, -гуён овоз бароварданд бачахо.
—  Фикри ман, хамин ки мо бачадо, то фардо велосипед ва 

борхалтахои худро тайёр мекунем. Духтархо бошанд, барои то 
рузи дигар тару тоза истодани гулдои овардаи мо гулдондо тайёр 
карда монанд.

—  Офарин, Зарифчон!- гуфт бачае.
—  Хайр, чй илоч? Ман хдм аз дилу чон розй хдстам,- гуфт 

К,одирчон.
—  Мо хдмаамон розием, - гуён хамсинфон бо якдигар хайру 

хуш намуда, ба хонахояшон баромада рафтанд.
Пасфардо хонандагон дар мактаб иди Наврузро кайд ме- 

карданд. Аксарияти хонандагон ба ин чашн таронаю раке ва бо- 
зихои гуногун тайёр карда буданд. Вале хонандагони синфи VIII 
«А» он руз аз хама пеш ба мактаб омада буданд.

Пагохй. Аз тирезахои синфхо гулдастахои наврузй, ки дар 
куттичахо гузошта буданд, менамуданд. Аз утоки муаллимон буи 
тару тозаи гулдастахои наврузй ба димог мерасид. Муаллимон 
дар болои мизи худ гулдастахои бисёреро диданд, ки кариб ба 
хар кадомашон як дастагй мерасид. Дар аввал устодон хайрон 
монданд. Вале, вакте ки чашмонашон ба навиштачоти когазхой 
дар гирдогирди гулдастахо печонидашуда меафтид, лавхаи «Аз 
коллективи синфи VIII «А» ба шумо, устодони мухтарам»-ро 
хонда, «офарин бачахо, кандатона занед»!- худ ба худ мегуфтанд 
омузгорон.

Соли 1972.

